
Komunikado pa Prensa 
 

Willemstad, 25 yüni 2022 

Ekonomia di Kòrsou a krese ku 4,2 porshento na aña 2021 

 

Willemstad; Ofisina Sentral di Statistik ta presentá awe e promé resultadonan di e Produkto Interno 

Bruto di Kòrsou pa aña 2021. Ekonomia di Kòrsou a krese ku 4,2 porshento na aña 2021. Despues di un 

aña difísil, ekonomia a konosé un kresementu atrobe na aña 2021. Un kresementu di aktividatnan 

turístiko i un kresementu di aktividatnan dene dos ramonan di empresa “Informashon i komunikashon” i 

di “Bienes inmobil”  a duna Kòrsou un perspektiva positivo pa aña 2021. 

E promé kalkulá tentativo riba e desaroyo di ekonomia na Kòrsou ta relashoná ku e desaroyo real, esaki 

ta nifiká ku e ta korigí pa desaroyo di preis. 

Ta kalkulá e desaroyo ekonómiko a base di volúmen ku tabatin den e proseso di produkshon i a base di e 

desaroyo koyuntural. E informashon aki ta provisorio, pa motibu ku no ta tur datos di tur ramo di 

empresa ta disponibel ainda. Indikadónan ekonómiko ta estadistikanan ku ta duna e státus aktual di e 

ekonomia di un pais. Esaki ta dependé di sierto área di ekonomia (por ehèmpel industria, labor i 

preisnan). 

  

mailto:info@cbs.cw
http://www.cbs.cw/


2 
 

E desaroyo ekonómiko den diferente ramo di empresa 

Den di dos mitar di 2021 ekonomia a kuminsá krese despues ku tabatin e situashon di COVID-19 mas 

bou di kontrol, algun aktividatnan ekonómiko a start atrobe. No tur aktividatnan a start mes un kos pero 

algun sektor tabata sigur motibu di e kresementu real di e ekonomia. 

Bou di “Horeca” (kumpramentu di servisio den akomodashon i aktividatnan di kuminda) ta kai e sektor 

di turismo, ku a subi enormemente na aña 2021. Aktividatnan den e ramo di empreda di “Hotèl i 

Restorant” tabatin un subida basta haltu kompará ku e aña 2020. Na 2020 tabatin un bahada di 19.7%.  

Un resúmen global di e total di estadia di turista for di diferente region turistiko ta mustra un subidá 

enorme. E subida mas grandi tabata di Sur- Amérika ku un subida di 76 porshento, despuess ta sigui 

Europa ku a krese ku 68 porshento. E total di estadia for di e region di Caribe a subi ku  47 porshento. 

Nort- Amérika ta mustra un kresementu di 27 porshento di estadia. Pues e total di tur estadia di turista a 

subi ku 63 porsehento i total bishita di turista a subi ku 52 porshento. Tur e desaroyonan aki a kondusi 

na un subida di e balor agregá di e ramo di empresa “Hotel i Restorant” ku 33.6 porshento. 

Un kresementu importante ta di e ramo di emprea “Informashon i Komunikashon:  Aki nos ta mira un 

subida di 12.2 porshento. 

Aktividatnan di e ramo di empresa “Benta i Hur di propiedat” tin un subida di 10 porshento na aña 2021 

Den 2021 por mira un floresementu den e ramo di empresa “Transporte & Deposito” di kasi 1 porshento 

(0,9%). Serka Transporte por mira ku algun aktividatnan general den haf i aeropuerto ku a subi, por 

ehempel e total di aktividatnan di tènker i deposito di konteiner serka aktividatnan di haf. 

Kontribushon di “Gobièrnu” na e desaroyo ekonómiko real tabata ménos na aña 2021. Tin un bahada di 

10.8 porshento konstatá. 

A konstatá den e ramonan di empresa “Aktividat Profesional i Tékniko” i “Aktividatnan Administrativo i 

di sosten” un bahada respektivamente di 9,1 i 4,4 porshento. 

Pa mas detaye tokante e desaroyo ekonómiko di aña 2021 por baha e artíkulo “Economische 

ontwikkeling 2021: Een economie op gang” for di e wèpsait di CBS, www.cbs.cw 

